
பரமேஶ்வரஸ்தோத்ரம்

ஜக³தீ³ஶ ஸுதீ⁴ஶ ப⁴வேஶ விபோ⁴
பரமேஶ பராத்பர பூத பித: ।

ப்ரணதம் பதிதம் ஹதபு³த்³தி⁴ப³லம்
ஜநதாரண தாரய தாபிதகம் ॥ 1॥

கு³ணஹீநஸுதீ³நமலீநமதிம்
த்வயி பாதரி தா³தரி சாபரதிம் ।

தமஸா ரஜஸாவ்ரு’தவ்ரு’த்திமிமம்
ஜநதாரண தாரய தாபிதகம் ॥ 2॥

மம ஜீவநமீநமிமம் பதிதம்
மருகோ⁴ரபு⁴வீஹ ஸுவீஹமஹோ ।

கருணாப்³தி⁴சலோமிர்ஜலாநயநம்
ஜநதாரண தாரய தாபிதகம் ॥ 3॥

ப⁴வவாரண காரண கர்மததௌ
ப⁴வஸிந்து⁴ஜலே ஶிவ மக்³நமத: ।

கருணாஞ்ச ஸமர்ப்ய தரிம் த்வரிதம்
ஜநதாரண தாரய தாபிதகம் ॥ 4॥

அதிநாஶ்ய ஜநுர்மம புண்யருசே
து³ரிதௌக⁴ப⁴ரை: பரிபூர்ணபு⁴வ: ।

ஸுஜக⁴ண்யமக³ண்யமபுண்யருசிம்
ஜநதாரண தாரய தாபிதகம் ॥ 5॥

ப⁴வகாரக நாரகஹாரக ஹே
ப⁴வதாரக பாதகதா³ரக ஹே ।

ஹர ஶங்கர கிங்கரகர்மசயம்
ஜநதாரண தாரய தாபிதகம் ॥ 6॥

த்ரு’ஷிதஞ்சரமஸ்மி ஸுதா⁴ம் ஹித மே-
ऽச்யுத சிந்மய தே³ஹி வதா³ந்யவர ।

அதிமோஹவஶேந விநஷ்டக்ரு’தம்
ஜநதாரண தாரய தாபிதகம் ॥ 7॥

ப்ரணமாமி நமாமி நமாமி ப⁴வம்
ப⁴வஜந்மக்ரு’திப்ரணிஷூத³நகம் ।

கு³ணஹீநமநந்தமிதம் ஶரணம்
ஜநதாரண தாரய தாபிதகம் ॥ 8॥

இதி பரமேஶ்வரஸ்தோத்ரம் ஸம்பூர்ணம் ।

